
Christus vero, qui utpote unius ac solius unigena, solus ex sola vir-
gine natus est, nec virginales portas aperuit, non Sanctus Domino,
sed Sanctus sanctorum et Dominus dominorum, et Deus deorum, et
primogenitorum primogenitus, et principum princeps, et regnan-
tium rex, cum vocabitur, tum credetur et adorabitur, nuncque a
Symeone in templo praedicabitur.

[...] Iam vero audebo, dicam de sola Deipara, quatenus asse-
quor; denuo tamen vereor, utpote qui lingua non sim praeditus
idonea ad ea dicenda quae sunt valde magna; sum enim exili voce
tardaque lingua, et minime disertus, ut sic verba facere possim de
percelebri, sancta, innupta et deipara Maria matre Domini, de qua
leviter loqui non debet humana lingua. Pertenuem enim habet vo-
cem illius habita ratione, et imminuta est lingua, quae pro digni-
tate facultatem dicendi non habeat. Illa siquidem vel coelorum vir-
tutes in stuporem convertit. Obstupuerunt omnes angeli, archangeli,
principatus, potestates, throni, dominationes, cherubim ac sera-
phim et angelorum universus exercitus, timore tremoreque gravi
detenti, quia cernebant illum, qui habitat in coelis, per eam versari

1 Viri docti attribuunt Homiliam hanc (extat inter spuria S. Epiphanii)
Germano Constantin., aut Anonymo eiusdem temporis, vel alio Anonymo saeculi v
(cf. RPhTh, 542).

in terra, et exhorrescebant. Spectabant virginem, coelum et thro-
num, et formidabant, dum conspicerent eum qui principio caret,
descendentem a throno cherubico, in utero virgineo sedere.

O beata radix, quae hanc produxit. De hac Isaias propheta more
hirundinis submurmurat ignea lingua exclamans: FEwxsurget virga
de radice Iesse, et flos de radice ascendet, et requiescet super eum Spi-
ritus timoris Dei

De radice Iesse ortus est rex David, et de tribu regis Davidis sancta
Virgo, sancta, inquam, et sanctorum virorum filia, cuius parentes
fuerunt Ioacim et Anna; qui quidem in vita sua Deo placuerunt,
atque etiam fruectum eiusmodi germinarunt, sanctam virginem Ma-
riam, templum simul et matrem Dei. Toacim porro, Anna et Maria,
hi tres Trinitati palam sacrificium laudis offerebant. Ioacim enim
interpretatur praeparatio Domini, eo quod ex illo praeparatum sit
templum Domini, nempe Virgo. Anna rursum similiter gratia in-
terpretatur, propterea quod Ioacim et Anna gratiam acceperunt,
ut accedentibus precibus talem fructum germinarent, sanctam Vir-
ginem adepti. Ioacim siquidem precabatur in monte, et Anna in
horto suo. Anna vero gravida effecta, coelum et thronum cherubi-
cum peperit, sanctam puellam Mariam. Illa enim reperietur esse

i Isa. XI, 1-2.

coelum, templum et thronus, quia Mariam interpretari solemus
dominam, atque etiam * spem. Peperit enim Dominum, qui est spes
totius mundi, nempe Christum. Rursum nomen illud Maria inter-
pretatur myrrha maris. Myrrham vero aliquis dicet (quod ego etiam
aio) de immortalitate, eo quod paritura esset gemmam immortalem
in mari, hoc est in mundo. Mare autem dicet universum mundum,
cui Virgo serenitatem et tranquillitatem contulit, dum portum pe-
perit Christum. Rursum itaque praeclarae puellae Mariae beatum
nomen interpretatur dllustrata, utpote quae illustrata sit a Filio
Dei, et cunctos credentes usque ad terminos terrae Trinitati illu-
minaverit. Sancta enim puella Virgo Maria est sponsa Trinitatis,
et thesaurus dispensationis plane arcanus, cui Gabriel inquit: Ave
gratia plena, Dominus tecum. Subiunxit Gabriel, et Pater misit
arrhabonem de coelo Spiritum sanctum; praeparavit Virginem uni-
genito Filio, coelesti sponso, quam Pater dilexit, Filius inhabitavit,
Spiritus sanctus percupivit. Ipsa est enim sponsa et thalamus, et ex
ea sponsus procedit Christus, virgineum indumentum, iuxta suavem
Davidis prophetae cantionem: In sole poswit tabernaculum suwum, el
ipse tamquam sponsus procedens de thalamo suo.* O sponsi desiderium
summae puritatis! Propriam ancillam, sponsam et matrem sibi des-

1 Le. I, 28.
¢ Ps. XVIII, 6.

pondet Gabriel effectus conciliator Virginis, coeli et terrae incensum
atque suffimentum una copulans, quam quidem Virginem prophe-
tae clare descripserunt, dum praedicarunt seriem nuptiarum nimi-
rum, quomodo Virgo invenitur esse coelestis sponsa et mater, quae,
donorum antenuptialium nomine, Spiritum sanctum accepit, dotis
vero gratia, coelum una cum paradiso.

Quaerebat igitur Virgo conspicere quem desiderabat, inquiens: Ubi
est sponsus cuius pulchritudinem exopto? Ubi est pulchritudo sole
splendidior? Ubi totius formae gloria ineffabilis? Ubi lumen quod
exstingui nequit, quod ego summo cum desiderio requiro? Ubi sol
qui radium exquirit? Ubi ipsorum cherubim cithara? Ubi oculus
seraphim nunquam dormiens Christus? Ubi angelorum adoratio
quam Gabriel indicavit? Ubi solus ac solius Patris unigenitus Filius,
quem Virgo exoptans redamat, perquirens salutat? Cui Gabriel ait:
Ave, Maria, gratia plena; gratia sanctae Virginis est immensa. Ave,
gratia plena: multis virtutibus exornata Virgo, in lampade gestans
lucem inexstinguibilem, sole splendidiorem. Awe, gratia plena, hami
esca spiritalis; siquidem in te hamus est divinitas. Ave, gratia plena,
gloriae spiritalis. Awe, gratia plena, quae es urna aurea continens
manna coeleste. Awve, gratia plena, quae sitientes perennis fontis
dulcedine satias.

Awve, gratia plena, mare spiritale, habens gemmam coelestem
Christum; Awve, gratia plena, splendidum coelum, quae in coelis in-
comprehensum * contines Deum. - Ave, gratia plena, quae cherubi-
cum thronum divinitatis fulgore superas. Awve, gratia plena, quae
coeli circulum habes, et Deum incomprehensum in te vero compre-
hensum, nec arctatum contines. Awve, gratia plena, nubes columnae
similis, quae Deum habes, qui populum deduxit per desertum. Quid
dicam? Et quid proloquar? Quo pacto beatam praedicabo gloriae
radicem? Solo enim Deo excepto, cunctis superior exsistit: natura
formosior est ipsis cherubim, seraphim et omni exercitu angelico:
cul praedicandae coelestis ac terrena lingua minime sufficit, imo
vero nec angelorum. Etenim ipsi quidem hymnum, laudem, hono-
rem protulerunt: non tamen eo modo eloqui pro dignitate potuerunt.
Laetabantur vero angeli, tamquam ipsi dumtaxat Deum haberent:
quibus sanctissima Virgo superior facta, Deum habitantem in coelis
concepit in terra, ut hac ratione exercitus angelorum traheret in
terram, et versaretur cum hominibus. Ipsa enim est coeli et terrae
mediatrix, quae unionem naturaliter peregit. O beata Virgo, co-
lumba pura et sponsa coelestis Maria, coelum, templum et thronus
divinitatis, quae coruscantem in coelo et in terra solem habes Chri-
stum; nubes lucida, quae fulgur de coelo lucidissimum ad illuminan-
dum mundum deduxisti Christum. Nubes coelestis, quae tonitruum

Spiritus sancti in se ipsa reconditum deduxit in mundum, et imbrem
Spiritus sancti in universam terram ad producendum fidei fructum
cum impetu demisit. '

Ave, gratia plena, porta coelorum, de qua propheta vociferatus
est, his verbis.! Heece porta clausa, et nullus ingredietur per eam, nec
egreditur, praeterquam Dominus Deus solus; et erit porta clausa duci,
quia dux ipse vocabitur, et in ipsum sperabunt omnes gentes.

De hac porta etiam in Canticis propheta in discursu orationis
plane et aperte proloquitur inclamans: Hortus conclusus, soror mea,
sponsa, hortus conclusus, fons signatus.? Mansit in virginitate sancta
et praeclara puella Maria, quae est nubes lucida, habens intus Deum
Verbum: ad quam vocalissimus Isaias: Hece nubes levis, et veniet in
Aegyptum,® mons nullatenus incisus, praeruptam habens petram
Christum; de qua sapientissimus Daniel ait: Abscissus est lapis de monte
sine manibus,® hoc est absque viro solidam petram Christum Virgo
peperit, ipsa templum minime compositum, quae lapidem coelestem
habet Christum, ipsa nubes tonitruiformis, quae fulgur interius in
utero gestat; sermonique meo attestatur divina Scriptura, dum ait:

1 Ezech. XLIV, 2 ss.
2 Cant. 1V, 12,

3 Isa. XIX, 1.

4 Dan. II, 45.

Venter tuus acervus frumenti vallatus in lilivs.* Ipsa est ager minime cul-
tus, quae Verbum velut granum frumenti? suscipiens, etiam ma-
nipulum germinavit. Ipsa clibanus intellectualis, quae ignem et
vitae panem habebat. Ipsa est * sancta mater Salvatoris, quae Ver-
bum Patris ex se incarnatum peperit. Ad quam Isaias: Feee virgo
in utero habebit, et pariet filium, et vocabunt nomen eius Emmanuel.?
O Virgo pura, sancta mater Domini, beata sponsa Trinitatis indi-
viduae, beata tu inter mulieres, quae Deum et hominem omnium
creatorem velut infantem in terra peperisti; beata tu inter mulieres,
quae sola in terra Deum coelestem concepisti; beata tu inter mulie-
res, cuius ubera suxit is qui alit universa. Sancta Maria virgo Dei-
para, beata tu inter mulieres, quae nunc genuisti eum, qui olim in
paradiso formavit Adam e luto. Tu enim es Deipara, quae Verbum
ex te incarnatum peperisti; Deipara exsistis, quae Deum Verbum
in forma servi concepisti; Deipara exsistis, quia Deum Verbum sus-
cipiens incarnatum peperisti; Deipara exsistis, quae sola solius
Dei unigenitum Filium genuisti; non temporaneum Deum genuisti
ex te incarnatum, sed aeternum, qui ante te est, et ante omnia. Ovis
immaculata, quae peperit agnum Christum; iuvenca numquam ingum

1 Cant. VII, 2.
2 Jo. XII, 24 sqq.
3 Isa. VII, 14.

experta, quae vitulum genuit; fidei mensa intellectualis, quae panem
vitae mundo suppeditavit.

Quid dicam, et quibus verbis explicabo gloriam radicitus fun-
datam? De hac sancta puella, semper, inquam, puella et virgine,
Deus per prophetam ait: Fx te mihi exibit dux, qui sit dominator in
Israél, et egressus eius ab initio a diebus aeternitatis; propterea da-
bit eos usque ad tempus parientis; pariet, et reliqui filiorum eius con-
vertentur ad filios Israél; astabit et videbit, et pascet ovile suum in po-
tentia Dominus.* O virgo sancta, lucis aeternae mater, lucis, inquam,
quae in coelis illuminat copias angelorum; lueis, quae illuminat ip-
sorum seraphim incomprehensum oculum; lueis, quae illuminat so-
lem splendidis facibus; lucis, quae fines terrae illuminat ad cre-
dendum Trinitati; lucis, quae dixit: EHgo sum luzr mundi? lucis,
quae dixit: Hgo luxr in mundum veni:® lucis, quae assumpta est,
et illuminavit cuncta, quae sunt in coelis et in terra. O Virgo san-
ctissima, quae exercitus angelorum in stuporem deduxisti! Stu-
pendum enim est miraculum in coelis, mulier amicta sole; * stupen-
dum miraculum in coelis, mulier gestans lucem in ulnis; stupendum
miraculum in coelis, alter thronus cherubicus; stupendum miraculum

! Mich. V, 2-4; Matth. II, 6.
* To. VIII, 12.

3 Jo. XTI, 46.

1 Apoc. XII, 1.

in coelis, mulieris filius, qui et ipsius, et saeculorum est pater; stu-
pendum miraculum in coelis, thalamus Virginis, habens Filium Dei,
Deum sponsum Christum; stupendum miraculum in coelis, Domi-
nus angelorum, infans Virginis effectus est. O sanctissima Virgo ma-
ter Salvatoris, quae genuisti principio earens  Verbum, Filinm secili-
cet eumdem cum Patre habentem thronum, consubstantialem Patri
et Spiritui sancto, qui cum Patre et Spiritu sancto est ante saecula,
qui concameravit coelos, et terram condidit. Ave, sanctissima Virgo,
quae velut rubus intellectualis absque combustione * divinitatis ignem
tenes. Clibanus intellectualis, qui ignem et panem vitae calidum
mundo in esum attulit, de quo Salvator mundi Christus ait: Acci-
pite, comedite, hoc est corpus meum, quod pro vobis frangitur in re-
missionem peccatorum.' Locuples est, charissimi, virtutibus plena
mensa Virginea, optimis quibuscumgque cibis abundans, quibus terra
fruatur, largita est sancta Virgo et mater Christi, quae splendidam
lucernam relucentem in coelo et terra Christum gestavit, ad quam
propheta Zacharias: Hcce candelabrum aureum et facula super ipsum.?
Quinetiam David canticum hoc suavissimum inclamat: Lucerna
pedibus meis verbum tuum et lumen semitis meis.®

1 Matth. XXVI, 26, 28; Marc. XIV, 22-24; Lec. XXII, 19-20.
2 Zach. 1V, 2.
3 Ps. CXVIII, 105.

O candelabrum virgineum, quod illustravit tenebris involutos.
O candelabrum virgineum repellens tenebras et lucem splendere
faciens. O candelabrum virgineum, quod ignem et oleum insepara-
bile ad illuminandum intulit. O candelabrum virgineum, quod ab
altissimo throno accepit ter lucidum ignem, unum, inexstinguibilem,
consubstantialem et ad illustrandam terram resplenduit. O cande-
labrum virgineum, de quo per Prophetam Deus inquit: [lluc producam
cornu David, paravi lucernam Christo meo.r Corona regia pretiosissi-
mum habens lapidem, et gemmis similem Christum; purpura regia,
quae coeli terraeque regem induit, universale corporis indumentum
purpuram referens, constantissima Christianorum fides; liber in-
comprehensus, quae Verbum et Filium Patris mundo legendum exhi-
buisti. Beata inter mulieres, quae Verbum ex te incarnatum pepe-
risti, Verbum, inquam, Patris Filium, Verbum ante saecula Deum,
Verbum initio carens et aeternum, Verbum cum Patre et Spiritu
sancto unitum, Verbum eumdem cum Patre habens thronum, Ver-
bum sedens super cherubim, et Verbum quod glorificant animalia
quadruplicem faciem habentia, Verbum quod creavit angelos, Ver-
bum quod fecit ut principatus et potestates essent, Verbum quod
extendit coelos et terram condidit, Verbum verum Deum ipsum
Christum Dominum nostrum, quem, sanctissima Virgo, peperisti,

1 Ps. CXXXI, 17.

et denuo post partum virgo, quae gemmam produxisti, coronam re-
giam plexuisti. O beata Virgo, quae gloriam coelestem portasti, et
ex multis floribus paradisi mundum odore bono replesti. Virgo est
lilium immaculatum, quae rosam immarcescibilem genuit, Chri-
stum; vitis veritatis fertilissima, et quod ad virginitatem minime
vindemiata; quae licet non fossa, uvarum tamen feracissima: nem-
pe quae maturam uvam germinavit Christum. Quamobrem, san-
ctissima Virgo, fac nobis fidem, qua ratione germinaveris, quo pacto
suscipiens Verbum, quod est ante saecula, mater Dei visa sis super
terram. Ego virgo incorrupta, quae in utero gestavi, effecta sum
templum impollutum habitantis in me Verbi Dei nuptiarum ex-
pertis.

* Emmanuelem gestavit in utero incorrupto, in ventre impolluto,
similis effecta throno cherubico: in qua caro factum est Verbum Patris,
qui Deus est initio carens, et licet invisibilis, spectabilis tamen
per dispensationem assumptae carnis factus est. Non experta, nec
cognoscens virum, peperi Deum, qui est ante saecula, ipsum Chri-
stum. Nam etiam nunec sum virgo post partum, purior (si dicere li-
cet) quam antea; sine labore peperi, non ut omnes mulieres; dissi-
miles enim fuerunt res meae ac illarum inter pariendum. Non novit
natura humana partum meum, excepto solo Deo, qui in me habi-
tavit. O Virginem, stupendum Ecclesiae thesaurum, qui adeptus

est ingens mysterium, Virginem appellat velut sacerdotem pariter,
et altare; quae quidem mensam ferens, dedit nobis coelestem panem
Christum in remissionem peccatorum. O uterum impollutum, ha-
bentem circulum coelorum, qui Deum incomprehensum, in te vero
comprehensum portasti. O uterum coelo ampliorem, qui Deum in
te non coarctasti. O uterum, qui coelum es septem circulis constans,
et capacior illis exsistis. O uterum, septem coelis sublimiorem atque
latiorem. O uterum, qui es octavum coelum, septem firmamentis
celsiorem. O uterum, habentem inexstinguibile lumen septies lucen-
tis gratiae. Quid dicam, aut quid loquar de praeclara et sancta Vir-
gine? Desiderium me trahit, ut de Deipara verba faciam; et formido
me retinet in gilentio, ut qui non habeam facultatem dicendi pro
dignitate. Animus hortatur, et metus deterret: ille quidem trahit me,
iste vero me abstrahit. Cum ergo ab utroque distinear, expedit mihi
ut sermonem habeam de percelebri et sancta Virgine. Dico enim il-
lam esse coelum, thronum simul et crucem; extendens enim sanctas
ulnas Dominum portavit thronus cherubicus, cruciformis et coele-
stis, de qua per Secripturas in coelos incumbo, et conspicio illam ab
angelis adorari. Hinc Gabriel in primis salutat Virginem: Ave, gratia
plena, quae es splendidum coelum. Awve, gratia plena, quae habes
radium de coelo lucidis facibus coruscantem, utpote solem Chri-

stum. Virgo plurium nominum et multocula effecta est seraphim
incomprehensae visionis; quae inventa est velamentum quoddam
intellectuale corporis universalis, cherubim transcendens. Illa enim
avertuntur, cum nequeant spiritalem ignem divinitatis fixis ocu-
lis intueri: haec autem apertis oculis fixe intuens incomprehensibi-
lem et somni expertem oculum Christi, cum desiderio et osculo sa-
lutabat. Exercitus angelorum (qui sunt scabellum pedum Christi)
procidentes neec videre possunt, nec contingere: haee vero labra labris
coniungens, incomprehensum salutabat. O Virgo incomprehensi my-
sterii ferens miraculuum, quae fidem ter optatam orbi praedicasti!

Virgo sublimior angelis facta est, superior ipsis cherubim et
seraphim, placens Christo regi, a Deo in honore habita, tamquam
ancilla digna et mater. Sancta mater immaculata, quae genuisti
Christum, * qui est ante te, et dixit: Priusquam Abraham fieret,
ego sum.?r Quae stabulum gloria exornasti, et praesepe illustrasti.
Virgo siquidem, spelunca et praesepe, coeli circulum prae se
ferentes Deum incomprehensum -gestabant: utpote tres Trinitati
aperte ministrantes, quando Virgo in spelunca citra laborem
praegnans, coeli et terrae Dominum deposuit in praesepio; tunc
etiam ordines angelorum circumstabant Virginem cum clamore di-
centes: Gloria in altissimis Deo, et in terra pax hominibus bonae vo-

1 Jo. VIII, 58.

luntatis.! Quapropter etiam pastores, qui ruri pernoctabant, huius-
modi glorificationem angelorum audierunt de Salvatore, et celeri
cursu properantes, lucem adoraverunt; spectantes miraculum in-
solens, ancillam Domini et virginem in terra versantem, evasisse
sponsam coelestem. Ipsa enim et sponsa, et thalamus, et Dei mater
visa est in stabulo, quando peperit infantem Christum: iuxta pro-
pheticam Isaiae vocem, nempe: Puer natus est nobis, et filius datus
est nobis: cuius imperium super hwmerum eius, et vocatur nomen eius
magni consilit Angelus, Deus fortis, potestate pollens, Princeps pacis,
Pater futuri saeculi.? Tum post haee, Magi a partibus Orientis, a
stella splendida illugtrati et deducti, peracta itineris ab Oriente lon-
gitudine, venerunt Bethlehem ad adorandum partum. [...]

[Magi] vero cum vidissent stellam, imo potius Salvatorem, ga-
visi sunt gaudio magno: et incurvantes se adoraverunt, obtulerunt-
que dona, aurum, thus, et myrrham: aurum quidem velut regi, thus
autem tamquam Deo, et myrrham tamquam mortali; vel potius ut
indicarent sepulturam creatoris et opificis omnium Christi, quem
peperit sponsa coelestis Maria, quae est coelum, templum, et thro-
nus divinitatis, inexplicabile paradisi monile. Angeli accusabant

1 Le. II, 14.
? Jsa. IX, 6.

Evam, nunc vero Mariam gloria prosequuntur, quae mulierum in-
firmitatem vere gloriosam reddidit, quae lapsam Evam erexit, et
Adamum e paradiso deiectum in coelos misit; quae paradisum clau-
sum aperuit, et per latronem rursum Adamum complantavit. Per
te enim, o sancta Virgo, medius obstructionis paries inimicitias
dissolvit; per te pax coelestis donata est mundo, per te homines facti
sunt angeli, per te homines appellati sunt amici, servi, et filii Dei,
per te homines meruerunt esse conservi angelorum, et cum eis fa-
miliariter conversari, per te notitia coelestis a terra transmittitur
in coelos; per te homines fiduciam habent in coelo erga Altissimum;
per te crux resplenduit per universam terram, in qua quidem cruce
pependit filius tuus Christus Deus noster; per te mors conculeatur,
et spoliatur infernus; per te ceciderunt idola, et excitata est notitia
coelestis; per te cognovimus unigenitum Filium Dei, quem, san-
ctissima Virgo, peperisti, Dominum nostrum Iesum Christum, quem
omnes angeli atque homines adorantes, dicimus principio caren-
tem Patrem, carentem principio Filium, et principio carentem Spi-
ritum sanctum, Trinitatem individuam et consubstantialem glori-
ficantes in saecula saeculorum. Amen.

